
Nunatta avataanut sioqqanik nioqquteqarsinnaalernissaq pillugu Naalakkersuisut UPA2020-mut 

iliuusissatut pilersaarummik saqqummiusseqqullugit  peqqunneqarnissaannik Inatsisartut aalajangiiffigi-

sassaattut siunnersuut.  

(Inatsisartunut ilaasortaq Aqqaluk Heilmann, Atassut) 

(Siullermeerneqarnera) 

 

Manna siunnersuut pissanganarlunilu periarfissalerujussuuvoq. Siunnersuummut tunuliaqutaavoq 

sermersuup kitaata sineriaanut sioqqanik ujaraaqqanillu kalitaqarnerata uppernarsineqarsimanera. 

Tamanna ilaatigut uppernarsineqarpoq takussutinneqarlunilu ilisimatuunit. Nunarsuup sinnerani sioqqat 

ujaraaqqallu piumaneqartupilussuupput.  

Aamma soorlu siusinnerusukkut oqaatigineqartoq aamma nunarsuarput sioraarutilerlunilu 

ujaraaraarutiglerpoq. Matumanilu pisatsinni eqqartorpagut ullut tamarluinnaasa sermersuup kalittagai. 

Tassa imaappoq siunissami tunngaviusumik aningaasarsiutigilersinnaavagut tunisassiat sermersuarmeersut 

mingoqanngitsut aamma nungukkallartussaangitsut imaanut kuugussaajuartut,  ullutsinni 

isiginnaaginnartakkagut. Sualummik kitaani naliginnaasut uppernarsarneqarnikuuvoq. 

Piumaneqartupilussuupput - piffissarlu eqqorlugu eqqortumillu tunisassiulersinnaagutta piffissaq 

qaninnerusoq isigalugu aningaasarsiutigillualersinnaavagut. Silatusaartariaqarpugut aamma Naalagaaffiit 

Peqatigiit nunarsuarmi anguniagaasa 17-ssaat eqqarsaatigalugu - eqqortumik tunngaveqarluta 

pilerisaarutigisinnaavagut ussassaarutigalugillu piujunaannartitsinissaq tunngavigalugu tunisassiat, nunatta 

kusanartumik nunarsuup sinnerani tusaamaneqaatigilersinnaasai peqataanillu niuerutigilluarsinnaasai. 

 

Kikkut tamarmik nalunngisaattut professor Minik Rosing qulequtaq pillugu oqallisissiamik 

allaaserisaqarnikuuvoq aamma saqqummiussinikuuvoq nammineq sukumiisumik misissuisimanerminik. 

Takutinneqarluni nunatsinni periarfissaq pitsaalluinnartoq pigigipput. Nutaamik eqqarsarnissarput 

ersiginngisaannassavarput aamma niuerutissanik pilersitsisarnissarput. Isumaqarpugut 

misissorneqartuuppat kusanassagaluartoq - aammali eqqarsarpugut atortussiat allat aamma 

ilanngunneqartariaqartut tamakkiisumik takujumallugu sorpassuarnik periarfissanik peqarnersugut. 

Tamanna pisariaqarpoq ilisimatuut  ilisimasaqarluartut suleqatigalugit aamma pissusissamisoortutut 

isigaarput immikkoortumi iliuusissanut pilersaarusiortoqartuuppat.  

Malugaarput Naalakkersuisut allannguutissamik siunnersuuteqarsimasut. Ataatsimiititaliamut 

aalajangigassanngortipparput siunnersuut sorleq sulissutigineqassanersoq. Aamma ataatsimiititaliaq 

nammineq allannguutissamik siunnersuuteqarluarsinnaavoq. Siunnersuut Inuutissarsiornermut 

Aatsitassanullu Ataatsimiititaliamut ingerlateqqipparput suliareqqitassanngorlugu.  

 


